
Pelajar TAR UMT Unggul dalam Cabaran Deloitte 2025

Berita Harian22 Dec 2025

Deloitte.

Kuala Lumpur: Pelajar Tunku Abdul Rahman University of Management and Technology (TAR UMT) mencatat pencapaian positif

dalam pertandingan profesional peringkat kebangsaan apabila memenangi Kategori Individu dan Kategori Berkumpulan bagi Deloitte
Tax Challenge 2025, selain turut memenangi Deloitte Audit Business Challenge 2025.

Dalam Deloitte Tax Challenge 2025, graduan ljazah Sarjana Muda Perdagangan (Kepujian), Ng Yew Sheng, dinobatkan sebagai
juara Kategori Individu dan turut menerima Anugerah Penyampai Terbaik. Dua lagi peserta TAR UMT, Lim Li Yuin dan Karanjot

Singh, masing-masing memenangi Hadiah Merit.

Bagi Kategori Berkumpulan, pasukan TAR UMT turut dianggotai Yew Sheng selain Lim Li Yuin, Koh Ching Nghi dan Genevere Foo

Wen Shun muncul sebagai juara. Dalam kategori ini, Yew Sheng dan Ching Nghi turut dipilih sebagai Penyampai Terbaik.

Kejayaan itu turut melayakkan Yew Sheng mewakili negara dalam kedua-dua kategori individu dan berkumpulan di peringkat

serantau.
Mengulas kejayaannya, Yew Sheng berkata, pencapaiannya didorong oleh persediaan rapi, disiplin diri serta sokongan pensyarah.

“Saya juga ingin menekankan dedikasi pensyarah saya, Michael Yeo Thiam Swee dan Suzzanne Poh Shuh Chen, yang

membimbing saya sejak penyertaan pertandingan pertama. Dedikasi mereka adalah antara faktor utama kejayaan saya,” katanya.

Dalam pertandingan Deloitte Audit Business Challenge 2025 pula, pasukan TAR UMT yang dianggotai oleh Quek Wan Qi, Bryan

Sim Myng Roong dan Ong Lay Hong turut muncul sebagai juara.

Kejayaan dalam kedua-dua pertandingan itu memperlihatkan keupayaan pelajar TAR UMT mengaplikasikan pengetahuan akademik
dalam situasi praktikal serta kesediaan mereka menghadapi keperluan industri perakaunan dan percukaian.

21 November 2025

Champion - Team Category

Ringgit Malaysia: Ten Thousand Only RM 10,000.00

Deloitte Tax Challenge 2025

Torikh/Date: 21 November 2025

Bayar/Pay: Champion - Team Category
Ringgit Malaysia: Ten Thousand Only RM 10,000.00

Deloitte Tax Challenge 2025

